Іс-шара тақырыбы: Өз елімді өзек етем жырларыма

Мақсаты: 
Оқушылардың дүниетанымын кеңейту, әдеби - көркем, мәдениетті сөйлеуге дағдыландыру, мәнерлеп оқуын дамыту. Атадан балаға мирас болған байлығымыз, қазынамыз туған тілге, көркем әдебиетке, оның ішінде поэзияға деген құштарлығын арттырып, өлең сөзінің құдіреті мен қуатын жанымен сезініп, жүрегімен түсіне білуге үйрету. Шығармашылық қабілеттерін, эстетикалық талғамдарын дамыту, тума - талант, табиғи дарындарын анықтау
Көрнекілігі: интерактивті тақта
Жүргізуші: «Қайырлы күн, құрметті оқушылар, ұстаздар! Бүгін өткелі отырған жас ақындардың «Өз елімді өзек етем жырларыма» атты сайысына қош келдіңіздер!
Өлең деген – құдірет қой шынында,
Талант керек, кейде оны ұғуға. 

Ұлағат та, тіршіліктің сыры да, 

Үңілсеңіз жатыр баба жырында. 
Ендеше бүгінгі шарамыздың мақсаты – өлең сөзінің құдіретін, мәнін түсіну болмақ!
Бүгінгі сайысымыздың бөлімдерімен таныстырып өтуге рұқсат етіңіздер:
І бөлім - «Жырларыммен сырласам». Өз шығармашылықтарыңыздан Ана, Адамгершілік, Достық, Туған жер, Отан,  туралы өлеңдеріңізді оқисыздар!
ІІ бөлім – «Жауқазын жыр жанымды жүр мазалап». Берілген ұйқасқа өлең шығару.
Бүгінгі сайысымызға қатысушыларды таныстырып өтсек:

1. Мырзахан Кәусар-4сынып

2. Сайлаубай Қызғалдақ-5сынып

3. Жанболат Арай-5 сынып

4. Аманжолова Ақбота-8сынып

5. Қайратова Асылжан-9сынып

6. Умирзакова Асемай-9сынып
7. Сабыржанова Жанерке
Сіздерге әділ баға беретін әділ - қазы алқаларымен таныстырып өтсем:
1. Шегебаева А.-директордың тәрбие ісі жөніндегі орынбасары

2. Сайлаубаева Ж.-әлеуметтік педагог

3. Бейсембекова Н.-кітапханашы

4. Исина А.-қазақ тілі мен әдебиеті пәнінің мұғалімі
Өлең деген тумайды жайшылықта, 
Өлең деген тулайды қайшылықта. 

Ақын болсаң, жарқыным, алысқа аттан, 

Күнделікті тірлікке бой суытпа - деп, Мұқағали Мақатаев жырлағандай І бөлімімізді бастаймыз. «Толқыннан толқын туады, толқынды толқын қуады» демекші сайыстың бұл кезеңінде жас ақындар өздерінің Ана, Достық, Адамгершілік туралы өздерінің төл тумаларын оқиды. 

Өлең сөздің патшасы, сөз сарасы, 

Қиыннан қиыстырар ер данасы. 

Тілге жеңіл, жүрекке жылы тиіп, 

Теп - тегіс жұмыр келсін айналасы, - деп Абай данамыз өлеңге осылай талап қояды. Енді бірде «Болмасаң да ұқсап бақ» деп өнерге, ғылымға жақын болуға шақырады. Бұл бөлімде жас ақындарымыз өздерінің ұшқыр ойлылықтарын, шапшаңдықтарын көрсетеді. 

Тақтада беріліп тұрған, мына ұйқастарға өлең жолдарын шығарасыздар!
1.......................... көруші ем,
.........................беруші ең,
......................... көкжиектен,
......................... бір көрінсең.

2....................... өрнектелген,
...................... жан жетпеген.
...................... сен деп келем,
...................... шөлдеп келем.

3..................... аңсаған,
....................... қиям саған.
...................... қиялдаған,
..................... құяр маған.

4................. қанаттарын,
................. тағат жаным.
................. қарақтарым
................. сабақтадым.

Бүгінгі сайысымыздың қорытындысын тыңдау үшін келесі сөз кезегін әділ қазы алқаларына береміз.
Сайыс қорытындысы бойынша:

І орын Сабыржанова Жанерке

ІІ орын Умирзакова Асемай

ІІІ орын Қайратова Асылжан

Жеңімпаздар грамоталармен марапатталды. 
Қорытынды: 

Болмасаң да ұқсап бақ,

Бір ғаламды көрсеңіз.

Ондай болмақ қайда деп,

Айтпа ғылым сүйсеңіз,- деп Абай атамыз айтқандай, бойыңыздағы талантыңызды әрдайым көрсете біліңіз. Сіздерді талай биік асулар күтіп тұр. Сол асуларға жетуге талпыныңыздар. Қанаттарың талмасын. Әр шәкірт биіктерге самғасын демекпін. Уақыттарыңызды бөліп келгендеріңізге көп көп рахмет. Сау болыңыздар.
